
2.­ Un toque de cor
Se hai un elemento que é fundamental nunha representación visual é a cor. O uso da cor é
un  recurso  importante na creación de presentacións e deberías coñecer algúns principios
básicos para o seu uso.
O  primeiro  que  deberás  considerar  antes  de  elixir  as  cores  que  vas  empregar  na  túa
presentación é o obxectivo que queres conseguir. Non é o mesmo transmitir información no
comezo de curso para as familias dunha escola infantil que facelo nun curso de formación
profesional para desempregados. Que efecto queres conseguir? Que cor cres que transmite
mellor ese efecto que queres conseguir? Hai cores que transmiten mellor a alegría, outros
son máis  calmados,  outros  teñen máis  relación  coa  xente  nova,  uns  producen  un  efecto
máis  natural,  outros  transmiten  formalidade,  etc.  Pensa  pois  na  idea  principal  do  teu
relatorio e trata de buscar a cor que cres que pode ter máis relación con ela. A elección é
subxectiva pero culturalmente hai unha certa relación de cores con algúns significados.

Lembra
Aquí podes ver a relación que se pode establecer entre as cores máis comúns
e os significados que habitualmente se lles atribúe.

The Meaning of Colors - TLBS

https://www.youtube.com/watch?v=G0E6ttltM58

Ademais de marcar o estilo da  túa presentación, a cor é un  recurso que cando se utiliza
axeitadamente permite comunicar de maneira máis clara a información, por exemplo:

Agrupando  cunha  mesma  cor  diferentes  elementos  en  función  dun  criterio,  como
cando se agrupan os elementos químicos en diferentes grupos dunha mesma cor.
Agrupando  os  obxectos  pertencentes  a  categorías  diferentes  en  cadros  de  cores
diferentes,  países  de  diferentes  continentes,  personaxes  de  correntes  estilísticas
distintas, etc.
Escribindo con cores distintas os elementos que constitúen cada unha das fases dun
proceso. Por exemplo o de realización dun produto ou o de prestación dun servizo.

A cor tamén permite resaltar uns elementos sobre outros, por exemplo, poñendo a palabra
máis  significativa  de  cada  frase  nunha  cor  diferente,  ou  dándolle  cor  a  unha  das  barras
dunha gráfica.

Mesmo  se  pode  empregar  a  cor  para  dar  significados  diferentes  aos  elementos  que  se
presentan,  por  exemplo  cando  se  pon  en  vermello  elementos  que  están  en  risco  ou  en
perigo ou en verde os efectos positivos dunha determinada medida.

Amplía
A  importancia  da  cor  na  transmisión  da  información  podémola  observar  na
selección da cor que fan as marcas comerciais para empregar nun elemento
central da súa imaxe corporativa como é o logo. Aquí podes ver unha análise
das cores empregadas nalgúns dos máis coñecidos.

Aplicaciones Móviles

Diseño Gráfico

Diseño Web

Imagen Corporativa

Inicio

Staff

Trabajos

Servicios

Clientes

Contacto


http://www.staffcreativa.pe/blog/
http://www.staffcreativa.pe/blog/aplicaciones-moviles/
http://www.staffcreativa.pe/blog/diseno-grafico/
http://www.staffcreativa.pe/blog/diseno-web/
http://www.staffcreativa.pe/blog/imagen-corporativa/
http://www.staffcreativa.pe/blog/
http://www.staffcreativa.pe/staff/
http://www.staffcreativa.pe/trabajos/
http://www.staffcreativa.pe/servicios/
http://www.staffcreativa.pe/clientes/
http://www.staffcreativa.pe/contacto/

2.1.­ Dándolle cor á presentación
Posteriormente comentaranse algúns conceptos teóricos para entender mellor como utilizar
a cor na presentación, pero imos antes con algúns consellos prácticos para darlle cor á túa
presentación  seguindo  o  que  indica  Chijiwa,  H.  (1999).:  Combinar  el  color.  Blume.
Barcelona.

Elixe en primeiro lugar a cor de fondo.

Cando vaias facer unha presentación, o primeiro que debes elixir é a cor de fondo que vas
empregar, xa que habitualmente é a zona máis grande e polo tanto a que máis condiciona o
resto do deseño. Como norma xeral, é mellor empregar para os fondos tons claros, cálidos
e intensos.

Selecciona a luminosidade.

Aínda que aparentemente parece máis relevante o matiz (azul, vermello, laranxa, ...), o que
realmente  lle  dá  unha  uniformidade  de  estilo  a  unha  presentación  é  a  luminosidade  das
cores (a cantidade de branco ou de negro que leva mesturada cada cor). Un verde musgo,
xunto  cun  verde  pastel  e  un  verde  lima,  pode  verse  como moito máis  diferentes  que  un
conxunto de cores con matices diferentes pero coa mesma luminosidade.

Limita o número de cores.

Un emprego reducido de cores facilitará a harmonía no deseño da túa presentación. Cinco
cores  xa  parece  un  número  excesivo  para  persoas  que  non  teñen  unha  formación
específica  en  deseño  gráfico.  Moitas  cores  nunha  presentación  dá  un  aspecto
desorganizado. En calquera caso procura que exista unha cor dominante.

En branco e negro.

Unha  combinación  que  sempre  ten  éxito  é  o  branco  e  o  negro.  Pode  resultar  nalgunhas
ocasións  un  pouco  aburrido  pero  dificilmente  desequilibrado.  Unha  opción  interesante  é
introducir  algún  pequeno  elemento  de  cor  no  conxunto  xeral  en  branco  e  negro  o  que
aumentará o impacto do deseño da presentación.

Amplía
Heller, S.  (2016).:  Il  libro del Graphic Design. Vallardi. Milano. Fai un  repaso
por  50  mestres  do  deseño,  indicando  ao  deseñador  Siegfried  Odermatt  de
mediados  do  século  pasado  como  o  que  empregou  esta  técnica  de  grises
mesturada cunha cor para crear efectos realmente suxestivos.

7th January 2015
El diseñador suizo autodidacta Siegfried Odermatt fue uno de los primeros en experimentar más allá de la

fria  y  estricta  estructura  de  la  cuadrícula. Organizaba el  espacio  aplicando  los  principios  de  la Tipografía

Internacional,  con  ayuda  del  uso  de  la  fotografía  en  nuevas  y  profundas  maneras.    Estrategicamente

recortaba fotografías en blanco y negro, las escalaba y colocaba prestando atención a la forma y la textura

de manera que parezcan fusionarse con la página.

Siegfried Odermatt (Tanit)

Plantilla Vistas dinámicas. Con la tecnología de Blogger.

Historia del diseño 2014­15 buscar

Axusta a cor ao teu auditorio.

Procura empregar cores que sexan familiares ao grupo de persoas ao que te estás a dirixir.
Xa comentamos que hai  cores que  teñen máis  relación coa xente nova, ou cun estilo de
música, ou cunha temática determinada. Lembra que o que tes que considerar non é a túa
opinión, senón a que poida ter o teu auditorio. É posible que ti non vexas relación entre os
tons pastel e os bebés pero o que deberás considerar é se o teu auditorio pensa que si.

Emprega cores da natureza.

Algunhas  cores  como  o  púrpura,  por  exemplo,  dan  sensación  de  artificialidade  e  non
sempre é doado combinalas axeitadamente, así que procura empregar cores que se poidan
ver na natureza, como as do ceo, do mar, das árbores, … que serán vistas sempre como
harmoniosas xa que o ser humano as sente como máis próximas.

Segue estes consellos para conseguir unha paleta ou gama de cores que unifiquen o estilo
da túa presentación.

Lembra
Para  conseguir  unha  combinación  harmoniosa  de  cores  existen  diferentes
posibilidades. Ou ben combinar unha cor coa súa complementaria, combinar
varias cores próximas na roda de cores e outras que podes ver nesta sinxela
guía para combinar cores:

http://historiadissenyidep.blogspot.com/2015/01/siegfried-odermatt-tanit.html
http://historiadissenyidep.blogspot.com/2015/01/siegfried-odermatt-tanit.html
https://www.blogger.com/
http://historiadissenyidep.blogspot.com.es/

(/) Inspiración (#) Creación (#) Admiración 

https://genial.guru/

2.2.­ Cuestións básicas de cor
As propiedades que definen unha cor son o matiz, a saturación e o brillo, as variacións que
se produzan en calquera das súas propiedades daralle unha aparencia distinta.

Matiz ou  ton. É o que  consideramos o estado puro da  cor. O vermello,  o azul  e o
verde, por exemplo.

Saturación ou intensidade. É a viveza ou palidez dunha cor. Unha cor máis saturada
ou intensa é máis viva e canto menos saturada máis se aproxima ao gris. Estas son
as mesmas cores pero menos saturadas.

Brillo ou luminosidade. É a cantidade de branco ou de negro que ten unha cor. É a
claridade ou escuridade dunha cor. E neste caso con máis luminosidade.

Lembra
Esta curiosa e divertida ferramenta permite obter degradados de calquera cor,
indicándonos  o  código  para  introducilo  no  programa  de  presentación  que
esteamos  a  empregar.  Simplemente  abre  http://www.0to255.com/  e
selecciona unha cor para obter os diferentes niveis de  luminosidade,  tamén
poderás obter as variacións dunha cor partindo da introdución do seu código.

Unha  vez  que  teñas  escollidas  as  cores  que  queres  empregar  na  túa  presentación  será
necesario  identificalas  para  poder  darlle  a mesma  cor  a  un  cadro  de  texto  que  ao  fondo
dunha imaxe, por exemplo. A  linguaxe común emprega nomes máis ou menos suxestivos
para  poder  identificar  as  cores:  rosa  pau,  verde musgo  e  outros,  pero  estes  termos  son
pouco  precisos  polo  que  será  necesario  ter  uns  códigos,  que  permitan  identificar

http://www.0to255.com/

inequivocamente a que cor nos estamos a referir. Estes que se indican a continuación son
os máis empregados.

Código CMYK.

É  unha  codificación  que  indica  as  porcentaxes  de  ciano,  maxenta,  amarelo  e  negro
segundo as súas iniciais en inglés. Procura non empregalo para as túas presentacións xa
que os arquivos de imaxe con esta codificación ocupan máis. A súa aplicación é básica na
imprenta.

Amplía
Habitualmente  os  programas  de  edición  de  imaxes  xa  incorporan  un
convertedor  de  códigos,  pero  senón  aquí  podes  ver  un  no  que  indicando  o
código CMYK podes obter o RGB.

CMYK Cyan   Magenta   Yellow   Black  

Percentage (0% – 100%): 0 % 60 % 100 % 20 %

Decimal (0 – 255): 0   153   255   51  

Hexadecimal (00 – FF): 00   99   FF   33  

 
 
RGB Red   Green   Blue  
Percentage (0% – 100%): 81.2% 42% 0%

CMYK to RGB Color Conversion
Professional Color Conversion using the ISO Coated v2 300% Color Profile.

Código RGB

Sinala  o  valor  de  vermello,  verde  e  azul  (nas  súas  iniciais  en  inglés)  que  ten  unha  cor
indicado de 0 a 255 en cada unha das tres cores. É a codificación de cor que se emprega
para mostrar as imaxes nas pantallas e monitores. A combinación deses 2563 valores é o
que dá como resultado 16.777.216 é dicir, a expresión que atoparías nalgún lugar de máis
de 16 millóns de cores.

Amplía
Outro convertedor de códigos, neste caso de RGB a Hex e HSV

«   The RGB Color Calculator ­ HTML Color HEX Code Generator   »

samples random table my colors help

AAAAAA    « enter 6­digit HEX code 
 
calculate   reset      <HEX code area>

170   170   170   « RGB
values
 
calculate   reset      <RGB area>

R+   G+   B+     H+   S+   V+   
increment = 9x
R­   G­   B­     H­   S­   V­     <tweaking area>

0   0   170   « HSV
values
 
calculate   reset      <HSV area>

Copyright © 2000­2011. JavaScript calculator written by Greg Reimer way back in 2000.
Check out my web development blog.

I also wrote a web­debugging proxy for node.js.
And I wrote a JavaScript event delegation library.

Código Hexadecimal tamén coñecido simplemente como Hex.

Parte dun sistema hexadecimal que, a diferenza do sistema decimal, ten 16 díxitos (0, 1, 2,
3, 4, 5, 6, 7, 8, 9, A, B, C, D, E, F) e ten grande aplicación na informática posto que as súas
unidade de memoria son os bytes e estes teñen 256 valores posibles, é dicir 16x16.

As  cores  para  a  web  soen  vir  representadas  por  este  código  que  implica  3  pares  de
números hexadecimais no que o primeiro  indica o nivel de vermello; o segundo par, o de
verde e o  terceiro, o de azul, así por exemplo, o vermello puro será FF0000 o que  indica
que  ten  a  saturación máxima  de  vermello  e  a  ausencia  total  das  outras  dúas  cores,  do
mesmo xeito o FFFFFF será o branco, que, como sabemos, é a suma de todas as cores.

Amplía
Existen  moitas  ferramentas  que  te  permiten  seleccionar  combinacións  de
cores  que  poden  ser  axeitadas  para  as  túas  presentacións.  Unha  que
presenta  paletas  clasificadas  por  diferentes  temáticas  pode  ser
http://www.colourlovers.com/

Cando atopes unha cor que che gusta, identifica o seu código e así poderás empregala na
túa presentación.

javascript:randomColor();
javascript: openTable();
javascript:openMyColors()
javascript:openHelp();
http://obadger.com/
https://github.com/greim/hoxy
https://github.com/greim/reglib
http://www.colourlovers.com/

2.3.­ As cores da túa presentación
Para crear a paleta de cores da túa presentación podes seguir dous procedementos: ou ben
escolles unha que xa está creada e a aplicas á túa presentación ou ben creas ti a túa propia
paleta de cores.
Para  calquera  das  dúas  opcións,  ben  escoller  unha  paleta  xa  creada  ou  ben  facer  a  túa
propia combinación de cores, imos empregar a ferramenta Adobe Color CC que nos vai dar
moitas posibilidades.

1. Accede a https://color.adobe.com/es/create/color­wheel/
2. Na parte superior esquerda verás que aparecen dúas palabras Crear e Explorar.

Imos á pestana de Explorar.

Esta  pestana  permítenos  atopar  unha  serie  de  paletas  xa  creadas  que  che  poden  servir
para  empregar  nas  túas  presentacións.  Imaxina  que  estás  a  preparar  un  relatorio  sobre
Como tería cambiado a nosa vida se gañasen os Irmandiños. No recadro da parte superior
dereita podes escribir, por exemplo, a palabra medieval e pulsar enter e ver que aparece
unha  extensa  colección  de  combinacións  de  cores  "teoricamente"  relacionadas  co  termo
medieval. De cada unha das combinacións verás que se indica na parte inferior o número
de veces que foi vista, e a cantas persoas lles gustou, tamén dá a opción, se pasas o cursor
sobre ela, de editar esa combinación.

Vexamos agora as posibilidades de Crear.

Ao pulsar en Crear tes dúas posibilidades:

1. Unha  é  partir  dunha  imaxe  que  xa  posúas  e  que  vaias  empregar  na  presentación.
Neste caso, na parte superior dereita, podes ver o debuxo dunha cámara. Ao pulsar
sobre ela permitirache seleccionar a imaxe que teñas gardada na túa computadora e
baseándose nela fará automaticamente unha paleta de cores que ti poderás modificar.

2. Outra posibilidade é crear a túa paleta dende a roda cromática. Nesta opción deberás
pulsar sobre a roda cromática que aparece na parte superior dereita da túa pantalla.
Verás que aparece unha enorme roda de cor e cinco cores na parte inferior que son
os  que  constitúen  a  túa  paleta  gráfica.  Podes  elixir  crear  a  paleta  en  función  de
diferentes  criterios  e  modificala  practicamente  como  queiras.  Unha  vez  definida  a
paleta  só  terás  que  copiar  os  códigos  das  cores  para  poder  empregalos  na  túa
presentación.

Lembra
Samara, T. (2008).: Tipografía para diseñadores. Blume. Barcelona. comenta
as  seguintes  recomendacións  para  as  combinacións  de  cores  apropiadas
para o deseño dos materiais en función da idade:

Primeiro ciclo de infantil.

Empréganse as cores primarias e secundarias saturadas (vermello, amarelo,
azul, laranxa, verde e violeta). Estase a desenvolver o sistema óptico e só son
capaces de distinguir cores moi vivos e que contrasten entre si.

https://color.adobe.com/es/create/color-wheel/

Segundo ciclo de infantil.

Teñen  capacidade  de  distinguir  cores  máis  complexas,  incorpóranse  cores
terciarias (azul claro, amarelo alaranxado, fucsia) e as primarias lixeiramente
desaturadas.  Poden  empregarse  con  moderación  cores  neutras  como  o
marrón e o beis, poden combinarse cores parecidas.

Primaria.

As  variacións  das  cores  primarias  forman  o  esquema  básico  da  gama
cromática.  Empréganse  cores  intensas  combinadas  coas  complementarias.
Incorpóranse o negro e o gris como cores neutras e combinacións de dúas ou
tres cores análogas e unha complementaria.

Secundaria.

O  sentido  da  cor  é máis  complexo,  aínda  que  seguen  dominando  as  cores
vivas e saturadas. As cores terciarias pasan a formar parte do esquema. Os
intereses  da  idade,  como  a  música  e  os  deportes,  marcan  tamén  as
tendencias  cromáticas.  A  identidade  de  xénero  leva  a  orientarse  tamén  por
gamas de cores.

Persoas adultas.

Tenden a responder mellor ás cores neutras, especialmente en combinacións
dunha gama monocromática centrada en cores de tons madeira, terra, metal
e  tecidos.  Son  apropiadas  as  cores  azuis  de  luminosidade media,  o  violeta
azulado,  o  azul  verdoso  e  os  neutros  de  luminosidade  similar,  en mesturas
equilibradas.

Anciáns e anciás.

Prefiren cores máis  limpas e puras. As cores primarias e secundarias poden
resultarlles  algo  estridentes  polo  que  se  empregan  as  súas  versións
desaturadas, engadíndolles gris e suavizando a luminosidade.

